
Per persunas, funcziuns e mansters vain dovrada per princip la fuorma masculina. Ella as
referischa adlina a tuots duos geners.

Art.

Art.

Art.

In general

1 Intent

Quista ledscha voul unifichar las prescripziuns cumiinalas davart las
zonas da pos pella sulvaschina relaschadas dals anteriurs cumiins
d'Ardez, Ftan, Guarda, Scuol e Sent.

2 Relaziun culla ledscha da fabrica

Quista ledscha es lina part da la legislaziun da fabrica dal cumiin da
Scuol. Subit chi vain relaschada lna ledscha da fabrica unifichada
vain'la integrada aint in quella.

Intant chi nun exista amo inglina ledscha da fabrica unifichada vegnan
applichadas cumplementarmaing las prescripziuns da las ledschas da
fabrica dals anteriurs cumiins, scha e tant inavant chi manchan regla-
mentaziuns aint in quista ledscha.

Zonas da protecziun

3 Zona da pos pella sulvaschina

La zona da pos pella sulvaschina cumpiglia spazis da viver da la sul-
vaschina, specialmaing seis quartiers d'inviern.

S-chaffir, preparar e segnar pistas da skis, loipas da passlung e vias da
schlitra obain oters indrizs da sport nu sun admiss. Tanter ils 20 de-
cember e'ls 20 avrigl esa scumanda d'entrar a pé o cun veiculs aint ils
areals chi's rechattan illa zona da pos pella sulvaschina, cun excepziun
da vias o sendas segnadas.

La suprastanza cumiinala po admetter excepziuns e prolungar obain
scurznir ils temps da scumond, quai siin dumonda dal guardgiasulva-
schina.

Art.

La suprastanza cuminala po zavrar — in situaziuns extraordinarias —
ulteriuras zonas da pos pella sulvaschina per Gin temp limita, serrar
sendas d'inviern sco eir ordinar (in oblig da metter ils chans in tschinta.

Mastras d'urgenza e da salvamaint sco eir Utilisaziuns forestalas sun
admissas.

Cuntrafacziuns vegnan chastiadas cun multa disciplinara tenor I’'Ordi-
naziun federala davart las multas disciplinaras (Collecziun sistematica
dal dret CS 314.11).

Disposiziuns executivas e finalas

4 Aboliziun da las reglamentaziuns cumiinalas existentas

Subit cha quista ledscha aintra in vigur valan sco abolidas tuot las
prescripziuns davart las zonas da pos pella sulvaschina dals anteriurs
cumuns chi tilla cuntradischan. I's tratta specialmaing da las seguaintas
prescripziuns.

1. Art. 73 Ledscha da fabrica Ardez dals 30 avuost 2005 / 4 ligl 2006
(Zona da pos per sulvaschina)

2. Art. 31 Ledscha da fabrica Ftan dals 20 schner 2013 / 5 avrigl 2016
(Zona da pos per la sulvaschina)

3. Art. 54 Ledscha da fabrica Guarda dals 7 giin 2011 / 8 november
2011 (Ruhezone)

4. Art. 75 Ledscha da fabrica Scuol dals 28 november 2004 / 20 decem-
ber 2005 cun revisiuns parzialas dals 25 avrigl 2010 / 5 december
2011, 12 december 2010 / 9 avuost, 11 october e 13 december
2011, 27 november 2011 / 15 mai 2012 (Zona da protecziun per la
sulvaschina)

5. Art. 61 Ledscha da fabrica Sent dals 21 1iigl 1988 / 7 mai 1990 (Zona
da pos)

Art. 5 Lingua

1  Quista ledscha exista in lingua rumantscha e tudais-cha. Relevanta per
I'interpretaziun es la versiun rumantscha.

Art. 6 Entrada in vigur

1  Quist ledscha aintra in vigur — davo cha la cumiinanza d'urna tilla ha
approvada — cull'approvaziun davart da la Regenza.

2 Sias prescripziuns sun applichadas per tuot las dumondas da fabrica e
planisaziuns chi nu sun amo acceptadas resp. approvadas al mumaint
cha la ledscha aintra in vigur.

Art. 7 Approvaziun

1  Quista ledscha sto gnir approvada da la Regenza dal Chantun Grischun.

La cumiinanza d’urna ha accepta quista ledscha als 13 favrer 2022.

IN NOM DA LA SUPRASTANZA CUMUNALA

Il capo: Il chanzlist:

Christian Fanzun Andri Florineth

La Regenza dal chantun Grischun ha approva quista ledscha als 11 october
2022 (protocol nr. 774).

Il president: Il directur da la chancellaria:

Marcus Caduff Daniel Spadin

